
M ini merupakan 
minggu yang paling sibuk 
bagi semua IPT A kerana 

para pelajar baharu sesi 2012/2013 
mula mendaftar bermula pada lhb 
September. Tahniah diueapkan 
kepada semu~ pelajar yang telah 
berjaya mend~pat tawaran tersebut. 

Dalam mendapatkan sebuah 
kejayaan yang cemerlang dan 
mendapat tempat di universiti 
bukan sesuatu perkara yang mudah 
kerana anda sekalian telah berusaha 
gigih melebihi 13 tahun dan 
terpaksa bersaing dengan calon
calon yang lain. 

Oleh yang demikian pihak 
universiti telah melihat 
kesungguhan anda sekalian sebagai 
perangsang untuk menyambut anda 

Sahut cabaran untuk pertingkatkan ilmu pengetahuan 
dengan penuh gembira. Malah 
semua pelajar baharu amat dialu
alukan dengan tangan terbuka. 
Oleh sebab itu. sekiranya pelajar 
yang baharu datang akan dilayan 
sebaik mungkin dengan mengambil 
dari setiap tempat perhentian 
samada di stesyen bas, pelabuhan 
feri malah turut disambut dari 
lapangan terbang dan dibawa ke 
kampus dengan kenderaan bas yang 
disediakan. Tahniah untuk semua 
~tugas termasuk para pegawai 
mahupun para Pembimbing Suai 
Mesra yang menjayakan program 
tersebut. Bukan suatu perkara yang 
mudah untuk melayan hampir 5000 
pelajar dan juga karenah ibu bapa 
masing-masing, .sekiranya tidak 
ada kerjasama dan pengurusan 
yang sistematik di universiti 
yang cemerlang. Oleh sebab itu 
kesabaran dalam mengendalikan 
situasi yang kritikal amat 
diperlukan oleh semua petugas. 

Saban tahun angka pelajar 

semakin bertambah yang datang 
untuk mendaftar dan menerima 
tawaran memasuki universiti 
khususnya di Universiti Malaysia 
Sabah. Malah pada tahun ini 
pendaftaran universiti secara on 
line telahmemberikan impak 
positif kepada kelancaran 
pendafiaran. Bagi yang pertama 
kali ingin berdikari mungkin juga 
mereka amat teruja kerana kali 
pertama menaiki kapal terbang dan 
juga tinggal berjauhan dengan ibu 
bapa. Lantaran itu pertambahan 
pelajar yang menerima tawaran 
untuk ke universiti ke sembilan ini 
semakin laris. 

Keadaan ini sebagai petanda 
bahawa bidang pengajian yang 
ditawarkan di IPT A di Sabah dan 
Sarawak adalah setanding dengan 
IPT A di Semenanjung, malah 
mungkin lebih hebat kerana pihak 
pengurusan universiti yang sentiasa 
memahami kehendak mahasiswa/i 
dan tenaga pengajarnya juga 

adalah pakar dalam bidang 
masing-masing. Begitu juga 
dengan kehebatan dalam 
menyediakan makmal-makmal 
untuk pembelajaran juga setanding 
dengan universiti-universiti 
terkemuka di negara kita. 

Lantaran)tu sebagai pelajar 
yang baharu.menjejakkan kaki di 
menara gading perlu menyahut 
cabaran untuk menjadikan diri 
semakin mahir mengurus diri, 
masa, kewangan dan yang paling 
penting bijak memilih kawan. 
Ini disebabkan sekiranya gagal 
memilih kawan, maka niat awal 
untuk belajar bersungguh-sungguh 
akan terpesong jauh dan boleh 
meruntuhkan motivasi untuk 
mendapatkan segulung ijazah. 
Bak kata pepatah sekiranya kita 
berkawan dengan saudagar minyak 
atar maka sudah tentu diri juga 
akan tercium kewangiannya, 
namun sekiranya berkawan 
dengan penjenayah sudah tentu 

diri akan sama dibabitkan kelak. 
Sehubungan itu jadikan air mata 
perpisahan dengan kedua ibu 
bapa dan ahli keluarga sebagai air 
mata perjanjian yang anda akan 
menggenggain segulung ijazah 
dalam tempoh yang ditetapkan. 
Lantaran itu.pilihlah kawan 
baharu yang boleh dijadikan rakan 
dan akhirnya menjadi sahabat 
sejati yang sanggup membantu 
anda dalam susah dan senang. 
Pihak universiti amat berterima 
kasih sekiranya anda amat 

\ ~engruu.gai segala kemudahan dan 
perkhidmatan yang disediakan 
dan menggunakannya untuk . 
kebaikan sepanjang tempoh berada 
di universiti. Justeru, bersedialah 
untuk memulakan kehidupan 
sebagai seorang mahasiswa yang 
penuh dengan semangat jati diri, 
bijak mengeluarkan idea-idea 
yang baharu dan berlatihlah untuk 
menjadi seorang pemimpin. 

Walau bagaimanapun dalam 

minggu ini diharap para pelajar 
yang baharu pertama kali ke Sabah, 
jangan terkejut dengan budaya 
dan bahasa yang belum pemah 
didengari. Ambillah sedikit ruang 
dan masa untuk memahami dialek, 
logat dan suasana persekitaran 
di Sabah. Itulah keunjkan yang 
patut diterokai oleh semua pelajar 
universiti. Mudah-mudahan 
semakin lama anda dengari semakin 
lunak kedengaran dan menjadi 
halwa telinga saban hari. Lantaran 
itu berusahalah dengan gigih untuk 
mencapai apa yang diimpikan. 
Usah bersedih dan bergundah 
guiana dengan masakan yang 
berbeza kerana sudah menjadi adat 
perantau untuk mencuba semua 
perkara yang baharu. Maka dengan 
cara terse but hidup lebih bererti 
dan bertambah pengalaman. 
* Penu7is adalah Pegawai Psikologi 
Bahagian Kaunseling dan Bimbingan 
Kerjaya, HEP Universiti Malaysia 
Sabah 


